
Dinjii gòo tr’ìinjoo goots’àt tehk’oo t’àgidi’in nijùk jì’ åagwidinahshii 
ts’àt nihdàniizhii geenjit geetàk gooveenjit gwìizuu nagwidaadhat. 
Geetàk hee gwiintå’òh zhinaach’ih gòo ganaajat goovàh gòonlih. 
Duulèh goovàh khàinji’gwadaadhat k’ìt t’agiinch’uh.

Geetàk nits’oots’àt goovàh ginohkhii åòo gogoontrih gwik’ìt gwiinlì’. 
Vidree’oonaatsoo ts’àt atr’oodahkat gwizhìt tàgwàdhat geenjit gwîîzrii 
gàhgwiheedandaih geenjit ts’àt duulèh chan akòo t’agwidi’ih jì’ 
t’ahookhwa’aa geenjit nìinji’tohthat. Gwiinleii gwik’ìt t’agiinch’uh. 

Geenjit Danohch’uu
Chidhohdii ts’àt Gwik’yìnjohjii Kwaa
Dinjii gòo tr’ìinjoo nekhwezheh åagwidinahshii ts’àt nihdàniizhii, 
nakhwegwadàl tat gogwanah’ii gòo ejìich’ii inuu’ii geenjit chidhohdii 
ts’àt gwik’yìnjohjii kwah.

Gwich’ì’ Dha’aii K’ìt Zhàn Gwiinli’
Leii kat gwich’ì’ dha’aii k’ìt nìinji’adhat. Than’ t’ohch’uu jì’ gòo jidìi 
nakhwats’an nilii gwidaatå’oo nilii hàh dha’aii geenjit gwìizuu. Duulèh 
izhuu kat goot’àinji’ gwidaach’uu kwah gwik’ìt tohch’uu.

Zhinaach’ih ts’àt Gwaakwaa T’idi’in Nuh
Dinjii gòo tr’ìinjoo nekhwezheh åagwidinahshii ts’àt nihdàniizhii 
dài’ zhìnaach’ih vàh iinlih jì’ gwik’ìt akòo t’àgòonch’uh. Gwàt 
duulèh gwaakwaa t’idi’in nàkhwahnuu goovàh goondak kwaa 
geenjit gwijihkheh k’ìt t’okhwe’ii. Akòots’àt aii vidree’oonaatsoo 
ts’àt atr’oodahkat kat ts’àt zhinaach’ih gwik’ìt gòo’aii jidìi tthak 
åagwidinahshii gòo inuu’ii geenjit gwàt nekhwidii nakhwagwadàl 
goonjii kwah gòo jùu akòo t’èedì’in’. 

Tr’anaajat
Duulèh chan nekhwezheh nihdàniizhii ts’àt eenjit gwîîzii nakhwah 
gòonlih kwaa geenjit. Goolàt kat digizheh danh t’agiinch’uh dài’ 
than nilii gòo gwizhìt tàgwàdhat dài’ gooyinjì’ at’àinji’dizhit k’ìt 
t’agòonch’uh. Vidree’oonaatsoo kat ts’àt ginohkhii nits’oots’àt 
nekhwezheh åagwidinahshii ts’àt nihdàniizhii gwich’ì’ geenjit. Duulèh 
aii ihåee nekhwezheh iisrits’àt veenjit gòo’aih kwaa k’ìt nìinji’gadhat 
geenjit ganaondaih. Leii kat jùu akòo t’agidi’ii juudìn vizheh t’iinch’uu 
gòo jidìi gwadaatå’oo nilii lee gidi’ii geenjit iisrits’àt gooveenjit gòo’aih 
kwaa. Nihkhan akòo t’agidi’ii gwàt nakhweenjit shìk gòonlih kwaa 
ganaondaih.

Gwats’àt Gagòolii
Juudìn kat jùu goots’àt akòo t’ageedi’in’ shìk aachin kat goots’àt 
nagòolii k’ìt nìinji’gadhat. Duulèh ihåee dàgwìdîî’e’ åagwidinahshii gòo 
ihåee vagwijiinjii geenjit vidree’oonaatsoo ts’àt goondàk.

Gacheedadaandak
Duulèh nekhwezheh åagwidinahshii ts’àt nihdàniizhii dài’ geetàk 
diiyeenjit gwìizii nakhwàh gòoli’. Duulèh oh’aa kwaa gòo gwiizii 
dhohchuh kwaa. Tr’iinin hoh’ih jì’ nits’oots’àt jii geenjit nìinji’gadhat 
geetàk diiyeenjit gacheedadaandak gòonlih. Gehkhee ts’àt 
vidree’oonaatsoo kat hàh goondàk dài’ gacheedadaandak nakhwàh 
gòonlih.

Gwik’ìt Gòonlih
Geetàk dinjii kat gwik’ìt goovàh gòonlih k’ìt nìinji’gadhat, duulèh 
gwich’ì’ akòo t’agidi’ii geenjit. 

Duuyeh aii dàgwìdìzhik geenjit nakhweh’àn dàgòonch’uu – ihåee 
dàgwìdîî’e’ åagwijìlnaih jì’ nakhweh’àn dàgòonch’uh kwaa 
gwik’yìnjohjii.

Tr’iinin kat Dagiinch’uu Hàh Tr’oo’aih
Tr’iinin kat Diik’iidhat kat gooveenjit dàngiinch’uu t’at nihk’it 
t’agidich’uu. Gugwinaajat, gooyinjì’ atàinji’dizhit gehkhee ts’àt 
zhìgìnaach’ii goovàh gòonlih jì’ akwee t’agòonch’uhÅ:
• giåchùh guuzhik gwìizii ganagiinlyaa;
• gwîîzii aga’ah kwaa;
• shu’ giåchùh;
• giåchùh guuzhik giinlirh;
• åôô hàh zhìginìlch’ii (gadhahkhaii gòo gasrah’aandak);
• åi’ hàh gatr’oogadahnuu (khè’gidaach’uu gòo òozhii åôô hàh gòodlit).

Dinjii srìnalii gòo dinjii ts’ànuu nilii ts’àt jidìi dàoch’uu eenjit hàh 
goots’àt gìnohkhìi, niinzhùk akòo dàgwìdizhik jì’ iisrits’àt eenjit chan 
ginuh.

Dàhohkhwa’aa Geenjit
Jidìi gwiyee’oo gwìizuu gwinjik nakhwàh gwiinlì’. Jidìi nakhwàh 
gòonlii ihåèh gwàzraih nakhwàh heelyaa tå’ee àn gwihèelyàa 
ganaondaii. Aii guuzhik, dahohkhwa’aa geenjit jùhts’ants’àt akòo 
t’okhwe’ii nakhwetr’àhnuu:
• Adik’ànohtii, nakhwagwandàii ts’àt nits’oots’àt nìinji’ohthat.
• Ganoojat jì’, ihåee nakhwàh t’aheech’yaa geenjit oodohkat, gòo 

nakhwajàa vizheh hàh t’ohch’uh.
• Tr’iinin kat geetàk goovàh gòonlih jì’ goots’àt tr’inohnjii geenjit 

ganaondaii. Geetàk goozheh gwizhìt ch’ink’yùu iizuu gwizhìt gòonlii 
gwik’yìnji’dijii k’ìt nìinji’gadhat.

• Tth’aih hee nakhwàh gwìizuu gòonlih jì’, dinjii srìnalii ts’àt 
gìnohkhii.



�

Gogwinii’ee Hàh Dhoo’aih Jì’
Vidree’oonaatsoo kat geetàk zrit dàgwìdìzhik geenjit nakhoohadahkat. 
Ihåee akòo t’èedi’in’ vagwäh’aih jì’ duulèh atr’oodahkat gwizhìt tohjaa 
ts’àt aii vadaotijàadri’ dàgwìdìzhik geenjit vàh goondak gwik’ìt nilii. 
Geetàk nakhweenjit gwìizuu gwàt dinjii kat nakhwets’àt tr’iinjii geenjit 
gòonlii ezhik gwizhìt gwitèelyaa gàhtookhwindaih.

Aii dinjii gòo tr’ìinjoo tehk’oo t’èedì’in’ nakhwets’àt tr’iinjii 
jidìi nakhweenjit gwiinzii geenjit gwitr’it t’agwahah’yaa geenjit 
vadaotijàadri’ ahgoondak jì’ gwik’ìt diinji’khwejii. Duulèh jidìi 
åagwijilnaii geenjit tsèedhòh nakhwets’an gahahtsaa jì’ geenjit 
diinji’khwejii.

Nakhwezheh Nihdaniizhii ts’àt Åagwidinahshii  
Gwich’ì’ Geenjit Gwiditai’ Gohtsii
Nits’oots’àt nakhwezheh gwizhìt gwich’ì’ geenjit gwiditai’ gwahtsii 
geenjit duulèh diinji’khwejii. Nits’oots’àt dàoch’uu geenjit gwîîzii 
vìich’oo, gwaakwaa t’idi’ii ahnuu k’ìt, gòo tr’anaajat gwik’ìt gòo’aih 
geenjit nilii. Duulèh nakhwezheh gwadàii danh aadrii nanoh’aii, 
gihdàniivyaa zhìt gihde’tr’iniintinh vizhìt nànoolii, akòo diinch’uu 
gwik’ìt nakhwezheh gwadatai’ gohtsii k’ìt t’okhwe’ii. Vinji’aa’yaa 
zhìt chan gihde’tr’iniintinh gwizhìt nànoolii geenjit nìinji’ohthat. 
Nakhwineh’ok kat ts’àt nakhwezheh k’àndehtr’ahnahtyaa gwik’ìt 
goovàh goondak geenjit nìinji’ohthat.





Zhik nakhwakaiik’ìt gwizhìt juudìn jii tthak hàh gwitr’it 
t’agwah’ii geenjit goovàh goondak ts’àt khehåòk gohtsii 

geenjit nìinji’ohthat ts’àt izhuu kat ts’àt goondak:

Chiidàii Zheh: (867) 598-2247 gòo (867) 598-2352

Fort Smith: (867) 872-5911

Hay River: (867) 874-7212

Inuvik: (867) 777-5493 gòo (867) 777-1555

Sriitsoonjik: (867) 920-2978 gòo (867) 669-1490

Nakhweginjik zhìt åehte’tr’ehdeelyaa gòonlih  
yinohthan jì’ geenjit.


